ქალბატონო ხათუნა, როგორც მოვილაპარაკეთ დღეს შეხვედრაზე, გიგზავნით მოკლე ინფორმაციას და ჩვენს შემოთავაზებებს, რომელიც გვინდა გავიაროთ შეხვედრაზე 19 0ქტომბერს:


პირველ ტიგში გიგზავნით სტუმრების სიას:
1. ნატალია კოლეროვა (Oncology General Manager RUC  and CIS Region)
2. ედუარდ პილიპოსიანი (BU Head CIS Cluster)
3. ელზა გრიგალაშვილი (BU Head AZ, AM and Georgia )
4. ვლადისლავი მალნიჩენკო (Market Access Manager, Onco CIS and MA)


სანამ მოგახსენებთ ჩვენი შეხვედრის ძირითად თემებს, გვინდა მოგახსენოთ საქართველოსა და კომპანია ნოვარტისის ურთიერთობის მოკლე ისტორია;
2002 წლიდან (უკვე 15 წლის მანძილზე), ნოვარტისი ახორციელებს საქართველოში პროგრამა GIPAP -ს შუალედური ორგანიზაციის მეშვეობით (MAX FAUNDATION), რომელიც გულისხმობს სრულიად უფასოდ პრეპარატ გლივეკის (იმატინიბი) მიწოდებას ქრონიკული მიელოლეიკოზით (ქმლ) დაავადებულ პაციენტებისათვის. დღევანდელი მონაცემებით საქართველოში ამ პროგრამაში  სრულიად უფასოდ ჩართულია   350 პაციენტი. საბოლოო ჯამში ამ 15 წლის მანძილზე საქართველოში ამ პროგრამის ფარგლებში გაიცა  ათეული მილიონი ამერიკული დოლარის ექვივალენტის გლივეკი.  აქვე გვინდა ავღნიშნოთ, რომ საერთაშორისო სტანდარტების თანახმად, პაციენტთა დაახლოვებით 20%-30% -ი შეიძლება იყოს  რეზისტენტულები თერაპიის პირველი ხაზის მიმართ, ანუ გლივეკის მიმართ. ამიტომ ნოვარტის გააჩნია თერაპიის მეორე ხაზის პრეპარატი, ტასიგნა (ნილოტინიბი), რომელიც ანალოგიურად, საქართველოსთვის ჩართულია უფასო პროგრამაში TIPAP, ასევე   MAX FAUNDATION- მეშვეობით. სამწუხაროდ, საქართველო ვერ სარგებლობს ტასიგნის პროგრამით რეალობაში დიაგნოსტიკის ხელმიუწვდომელობის გამო, რომელი საჭიროა ჩატარდეს წელიწადში ოთხჯერ ყველა გლივეკზე მყოფ პაციენტში.

ჩვენი ურთიერთობის ისტორიიდან გამომდინარე, გვინდა კიდევ მეტი სარგებელი მოვუტანოთ საქართველოს მოსახლეობას, და გთავაზობთ მთელ რიგ წინადადებებს, რომელიც იმედი გვაქვს, იქნება საინტერესო და სასარგებლო საქართველოსთვის:



1. როგორც უკვე ცნობილია, საქართველოში წარმატებით დაიწყო ძუძუს კიბოს სამიზნე თერაპიით უზრუნველყოფის პროგრამა. ამ პროგრამის ფარგლებში ფინანსდება სხვა პრეპარატებთან ერთად ნოვარტისის წარმოების  ფინანსდება მხოლოდ ერთი პრეპარატი - ტაივერბი (ლაპატინიბი), ისიც მხოლოდ მერიის პროგრამის ფარგლებში.  სამწუხაროს, მკურნალობისა და სამიზნე თერაპიის გარეშე რჩებიან ძუძუს კიბოს HR+, HER-” ფორმით -ი  დაავადებული ის პაციენტები, რომლებსაც გააჩნიათ ერთადერთი სამიზნე თერაპია - აფინიტორი (ევეროლიმუსი). საერთაშორისო სტატისტიკის თანახმად, აღნიშნული პაციენტების რაოდენობა შეადგენს 20-25% ყველა დიაგნოსტირებულ ძუძუს კიბოს შორის. საქართველოსთვის ეს ციფრი დაახლოვებით წელიწადში 150-200  პაციენტს შეადგენს. ამიტომაც,  ჩვენ შეთავაზებული გვაქვს საქართველოსთვის ყველაზე დაბალი ფასი  ამ პრეპარატზე, რომელიც  კონკურენტუნარიანია მთელს რეგიონში. საერთაშორისო სტანდარტების გათვალისწინებით, არის საჭიროება, რომ ძუძუს კიბოს სამიზნე თარაპიის ხელმისაწვდომობის პროგრამის ფარგლებში დაიფაროს პაციენტთა ყველა ჯგუფი და დაფინანსდეს როგორც ტაივერბი, ასევე აფინიტორი, საქართველოს ყველა რეგიონში.


2. მეორე ჩვენი წინადადება ეხება იშვიათ დაავადებას, როგორიცაა მიელოფიბროზი, და მის მკურნალობას სამიზნე თერაპიით. დღეს-დღეობით, მსოფლიოში არსებობს მიელოფიბროზის მკურნალობის ერთად-ერთი სამიზნე პრეპარატი- ჯაკავი (რუქსოლიტინიბი). უნდა აღინიშნოს, რომ  ნოვარტისის მხრიდან,  საქართველოსთვის და აზერბაიჯანისათვის ექსკლუზიურად დაბალი ფასია დამტკიცებული. აღნიშნულ ფაქტით ისარგებლა აზერბაიჯანის რესპუბლიკის ჯანდაცვის სამინისტრომ, და 2016  წელს მიიღო  სახელმწიფო ჰემატოლოგიური პროგრამა , სადაც პრეპარატ ჯაკავით და სრული დიაგნოსტიკით ფინანსდება მიელოფიბროზით დაავადებული პაციენტები. ჩვენ გთავაზობთ იგივე ფასად პრეპარატ ჯაკავს და დიაგნოსტიკის ხარჯების განხილვას თანადაფინანსებით. რადგან მიელოფიბროზის ზუსტი სტატისტიკა საქართველოში არ არსებობს, ჩვენ შეგვიძლია ვივარაუდოთ დაახლოვებით 50 მიელოფიბროზით დაავადებული პაციენტი წელიწადში. ამ შემთხვევაში ჩვენ შეგვიძლია აღნიშნული დაავადების ზუსტი რეგისტრის განხორციელება და მონიტორინგი. 


3. ბოლო წინადადებით  ხაზი გვინდა გავუსვათ ისეთ ავთვისებიან  დაავდებას,  როგორიცაა მელანომა. მოგეხსენებათ რომ, ნოვარტისის არსენალში არსებობს ამ ვერაგი ნოზოლოგიის მკურნალობის თანამედროვე სამიზნე პრეპარატები: ტაფინლარი (დაბრაფენიბი ) და მეკინისტი (ტრამეტინიბი). აღნიშნული პრეპარატების კომბინაციაში გამოყენების ეფექტურობა აღიარებულია საერთაშორისო სტანდარტებით. ჩვენ მზად ვართ შემოგთავაზოთ მისაღები ფასი ამ პრეპარატებზე, რომ მიღებულ იქნას მელანომის სამიზნე თერაპიით მკურნალობის სახელმწიფო პროგრამა. ასევე მზად ვართ განვიხილოთ ჩვენი მონაწილეობის მიღება მელანომის დიაგნოსტიკაშიც.  დარწმუნებულები ვართ, რომ მელანომის საკითხი გადაწყდება კომპლექსური მიდგომით, როგორიცაა სრულყოფილი დიაგნოსტიკა და ინოვაციური თარგეტული თერაპია, და ეს ერთმნიშვნელოვნად დადებით გავლენას მოახდენს საქრთველოს  ჯანდაცვის სამინსტროს იმიჯზე საერთაშორისო ასპარეზზე.

